
O dipong no sowal i pisaaningan: Misaaning to sowal, serangawan ato tatirengan ita

A Language Nest on the Stage: Presenting Our Language, Culture and Ethnic Identity

N itini i 2012 mihca a|
amilitapang, matayal ato

malapasifana’ay i Pinanaman no |
kasafinacadan i Kalingko, ato
patireng to masakapotay niyah a
paro” no loma’, “mikilim to ’adingo
no niyaro’ ” ko litapang no miyam a
mikapot a milifet to misa no
Pangcahay a aning. O masawili’ay no
siyakay ko Pangcah, saka patikolen
ko sowal no niyah sanay ko
nipipangiha’ no niyam, maala niyam
ko “satakaraway a kaolah i tini i
caciyaw”’, onini i pa’icelay tamiyanan
o kakalimlaan ko misa no Pangcahay
ko sowal sanay.

Tamgasa i 2019 mihca, saka
kinaenem to a lekad no niyam a
milifet to misa no Pangcahay a aning,
maala haca ko satakaraway a kaolah
ato no paytemek a kaolah. O pilifet i
caay ko sowal a cecay, pakaynien

niyam i lawla a pahapinang to heci no

sowal, pakakafiten niyam to
serangawan, sera’\, talihoc a piini tona
aning.

O ngangan no pilifet no niyam
to sakasepat a lekad i “pinaen ta
madeng” ato sakafalo” a lekad
“tomrepay a sera” sanay, o pi’afas
no mikowanay ato cipidaay a
tamdaw to omah no Pangcah, o "anof
ko saka tadamaan naira, ikor i o
satefoc no Malataw ato serayan ko
tatinakoan noni a aning; o roma, i
sakasepat a lekad “tengilen hacowa
ko talolong no riyar”, ato sakasiwa a
lekad “nima a ilisin”, oni palalay to
kalotamdaw ato pasifana’ to teloc ita,
o kakalimlaan ko pirayray to fenek,
pipa’es to serangawan ato serayan.
Pakaynien niyam pakatawa a
mianing, o saka saan i, hay mafana’
ko mikapotay a wawa to serangawan
ato saway no tireng, roma i, talipa’lal

ko miki’araway tona lawla?,

miharateng to nika’orip no mita.

O pisaaningan no kalalifetan a

mianing to misa no Pangcahay i, o

cecay no sapasifana’, nawhani,
polong no mikapotay a milifet i,
manga’ay cingra a patalahkal to
minanaman to sowal no Pangcah,
pakayni a mapalal ko miki’araway, a
misa’icel to sowal no Pangcah.
Matiya kita yo mikerid to ka*mangay
a mikapot a milifet i, ira a malayap ko
tadamaanay a heci no pipasifana’.

Mahapinang ita ko wawa
litapang a maolah to sowal no
Pangcah, halo caayay pikapot a
mianing a ka’mangay, paka’araw to
pisinanot a milikakawa i, tahaloma’
mitodong a nisano Pangcah no
mianingay a wawa, halo talolongay a
pinangan a mapatalahekal. Ano
haenen ko sowal i, onini a tinakoay a
misano Pangcahay a aning i,
manga’ay ko wawa ato mato’asay a
malalicay to sowal no Pangcah, ato
pakayni pianing i, mafana’ to ko
wawa to sowal ato *orip naira.

Ano saheci han ko nisowalan i
ka’ayaw, o pilifet to sowal no
Pangcan a aning, ira ko kaitiraan ato
ira ko riwang a malalicay to sowal no
Pangcah. Ira ko ama akong, mama
ina ato ka’*mangay, paytemek caira
pahapinang to sowal, serangawan ato
’orip no niyah. Ano o tilid to
pilikakawa to anoca nipilifet to, o

palowaday kita to nika lalicay no

ka’mangay ato mato’asay, matiya o
dipong no sowal, o niyaro’ konini a
kodang, ono Pangcah a cecay ko
sowal ita.

Nikawrira, talacowa ira ko

pasowalay a tamdaw i kalalifetan: “O

faloco’ ko kakalimlaan a pasowal to

sowal no Pangcah, caayay koya

kaolah” sanay, nika felihen ita konini
a sowal. Ano o pilifet ko patosokan i,
o heci no kalalifet ko ifaloco’ay ita,
awaay to ko sapiki’arawaw.

O sa’alomanay ko tamdaw i
kalalifetan to misano Pangcahay a
aning to kalo pilifet to sowal no
finacadan, ira ko mitiliday, ira ko
loma’ ato no niyaro’, kahirahira no
mihcaan a masakapotay. Orasaka, o
palosiyang to sowal no finacahan ko
patosokan, caay ko saka cikaolah
saka cingangan ato saka cimaan ko
sowal no finacahan, ano ikor to i, ano
tangasa ko tinsu i hiwcun, itiraen a
pangangan a pakaolah, ta maserer ko
malalifetay a faloco’. Ano caacay ka
tangasa i hiwcun ko tinsu i, pa’icelen
to ko finawlan a minanam to sowal

no finacadan, ta caay ka rarom asa

taloma’.

I kaka no kalalicalicay to

sowal no finacahan ko nika
tadamaan no tangsol
sanay a somowal to sowal
no finacadan, o patosokan
a malalifet to sowal no
finacahan i, o palowaday
rariden a minanam to
sowal no finacadan sanay.
Ano maolah ko
ka’mangay a minanam to
sowal no finacadan, ira to
ko pakayraan ita a

mipadang cairaan i loma’

a somowal to sowal no Pangcah, ta
marayray konini a makapahay a
sowal ita.

